
မုၢ်ကျိၤ၀ဲၤကွာ်ဒီးပှၤဂ့ၢ်ဝီတၢ်လဲၤထီၣ်လဲၤထီ 

  Huawei ကီၢ်ပယီၤ ဆှၢလီၤကၠိဖိလၢအဖျိးစိ ဆူခီပနံၣ်တရူးကီၢ်ဝဲၤလီၢ်ခိၣ်သ့ၣ်   

 
  Myanmar Business Today, 15 May 2019  

လၢခီပနံၣ် ခါဆူညါတၢ်ချံတၢ်ဖီ Seeds for the Future Program တၢ်ရဲၣ်တၢ်ကျဲၤအဖီလာ်, Huawei ကီၢ်ပယီၤ 
ဃုထၢဝဲ ကၠိဖိအဂၤတဆံ လၢအဖျိးစိလၢခီၣ်ဖၠူထၢၣ်ဒီးစဲးဖီကဟၣ်တၢ်သ့တၢ်ဘၣ် ဒ်သိးကလဲၤအိၣ်သကိး 
Huawei အဝဲၤလီၢ်ခိၣ်သ့ၣ် လၢတရူးကီၢ်န့ၣ်လီၤ. 

ကၠိဖိလၢဘၣ်တၢ်ဃုထၢအီၤတဖၣ် တၢ်ကဆှၢအဝဲသ့ၣ် 
ဆူခီပနံၣ်အဝဲၤလီၢ်ခိၣ်သ့ၣ် လၢၡ့ၡဲ, တရူးကီၢ်, ဖဲလါ 
မ့ၤ ၄-၁၈ သီအဘၢၣ်စၢၤလီၤ. ဖဲတၢ်လဲၤအဆၢက 
တီၢ်, တၢ်နီၤဟ့ၣ်နီၤခီလိာ်သးလၢတၢ်ဆဲးတၢ်လၤက 
အိၣ်ဝဲ, ဒီးကၠိဖိတဖၣ်ကအိၣ်ဒီးအခွဲးအယာ်လၢ ကမၤ 
လိန့ၢ်တၢ်ဘၣ်ဃး စဲးဖီကဟၣ်တၢ်သ့တၢ်ဘၣ်အသီဒ် 
အမ့ၢ် 5G, LTE, ဒီး cloud computing တဖၣ်လီၤ. 

Shang Lima, လၢအမ့ၢ် Huawei Myanmar ပှၤပၢဆှၢတၢ်ခိၣ်ကျၢၢ်, စံးဘၣ်ပှၤလၢ, "ပမုၢ်လၢ်လၢကၠိဖိလၢတၢ်ရဲၣ် 
တၢ်ကျဲၤဝဲအံၤအပူၤ ကကဲထီၣ်ပှၤသ့ပှၤဘၣ် expert လၢတၢ်ဂ့ၢ်တၢ်ကျိၤ တၢ်ဆဲးကျိၤ စဲးဖီကဟၣ်တၢ်သ့ၣ်ညါနၢ် 
ပၢၢ် ICT (Information Communication Technology) လၢခါဆူညါန့ၣ်လီၤ. 

Huawei တၢ်ချံတၢ်ဖီလၢခါဆူညါအဂီၢ် တၢ်ရဲၣ်တၢ်ကျဲၤ မ့ၢ်တၢ်ရဲၣ်တၢ်ကျဲၤစးထီၣ်သးအခီၣ်ထံးတခါ လၢတၢ်ပာ် 
လီၤဝဲလၢကသိၣ်လိနဲၣ်ယုၤကီၢ်ပူၤ ပှၤဖျိးစိလၢ ICT တၢ်သ့တၢ်ဘၣ်တဖၣ်လီၤ. တၢ်ရဲၣ်တၢ်ကျဲၤကဟ့ၣ်ဂံၢ်ဟ့ၣ်ဘါ 
တၢ်နီၤဟ့ၣ်နီၤခီလိာ်သးလၢ တၢ်သ့ၣ်ညါဒီးတၢ်နၢ်ပၢၢ်, ဒီးကမၤစၢၤဒုးအိၣ်ထီၣ်တၢ်သးစဲလၢ ICT သနၢၣ်လီၤ. ခီဖျိ 
တၢ်ဝဲအံၤ, ကဒုးအါထီၣ် တၢ်နုာ်လီၤမၤတၢ်လၢ ဒံးကၠံးထၢၣ်တၢ်မၤသနၢၣ်န့ၣ်လီၤ. 

တၢ်ရဲၣ်တၢ်ကျဲၤဝဲအံၤ မ့ၢ်တၢ်အသီဒံးလၢကီၢ်ပယီၤအဂီၢ်, စးထီၣ်သးဖဲ ၂၀၁၇ ဒီးတုၤလၢအခဲအံၤ ကီၢ်ပယီၤကၠိဖိ 
လၢတၢ်ဆှၢလီၤဆူ Huawei ဝဲၤလီၢ်ခိၣ်သ့ၣ် အိၣ်ထဲ ၃၀ ဂၤလီၤ. သနာ်က့, လၢတၢ်ရဲၣ်တၢ်ကျဲၤစးထီၣ်အသး တၢ် 
ဆှၢလီၤကၠိဖိလၢတၢ်ရဲၣ်တၢ်ကျဲၤတမံၤဃီဝဲအံၤအဖီလာ်, အိၣ်လံ  ၄,၅၀၀ ဂၤလၢဖၠၣ်စိမိၤကၠိ ၄၀၀ ဖျၢၣ် လၢဟီၣ် 
ခိၣ်ဒီတဘ့ၣ်လီၤ.  

"တၢ်ဝဲအံၤကဘၣ်ဘျုးကၠိဖိတဂၤစုာ်စုာ်, ကဟ့ၣ်ဂံၢ်ဟ့ၣ်ဘါတၢ်လဲၤထီၣ်လဲၤထီ လၢကီၢ်ပယီၤဖၠၣ်စိမိၤကၠိသ့ၣ်တ 
ဖၣ်လီၤ." ဒီးက်ထၢၣ် စီၣ်ဝဲစိ, လၢအမ့ၢ် ပှၤပၢၤလီၢ်ဆ့ၣ်နီၤလၢ ဖၠၣ်စိမိၤကၠိကၠိခိၣ်ကမံးတံာ်, စံးဝဲလီၤ. "အဃိဒီးပ 
စံးဘျုးဘၣ် Huawei လၢအမၤထွဲထီၣ် တၢ်ရဲၣ်တၢ်ကျဲၤဝဲအံၤအဃိ, ဒီးအဘျုးအိၣ်ဒိၣ်မးလၢ ပပှၤကၠိဖိဒီးဖၠၣ်စိမိၤ 
ကၠိအဂီၢ်လီၤ. ယနာ်လၢ, တၢ်ဝဲအံၤတုၤမ့ၢ်တၢ်ဆၢကတီၢ်လဲၤအသးဒီး ကမ့ၢ်တၢ်ကဲထီၣ်လိၣ်ထီၣ်ဒိၣ်မးလီၤ." 

တကတီၢ်ဃီဒီး ခါဆူညါတၢ်ချံတၢ်ဖီတၢ်ရဲၣ်တၢ်ကျဲၤ, Huawei မၤထွဲထီၣ်စ့ၢ်ကီး Huawei Authorized 
Information and Network Academy (HAINA) တၢ်ရဲၣ်တၢ်ကျဲၤ, လၢအမ့ၢ် ကၠိဖိမၤလိသ့အသးတၢ်ရဲၣ်တၢ်ကျဲၤ, 

ဒီး Huawei ICT Development Talent Scholarship တၢ်ရဲၣ်တၢ်ကျဲၤ လၢအဆီၣ်ထွဲကၠိဖိမၤလိတၢ်လၢကၠိဖိလၢ အဖျိးစိဘၣ် 
ဃးခီၣ်ဖၠူထၢၣ် ဒီးစဲးဖီကဟၣ်တၢ်သ့တၢ်ဘၣ် ၅၀ ဂၤ အဂီၢ် လၢကီၢ်ပယီၤဖၠၣ်စိမိၤကၠိတဖၣ်လီၤ.  

https://www.mmbiztoday.com/articles/huawei-myanmar-sends-outstanding-students-its-china-hq 

ခီတရဲးတၢ်မၤစံာ် လၢကမၤစၢၤပှၤမၤစံာ်ဖိ ဒ်သိးကသဂၢၢ်တၢ်ဂ့ၢ်ကီတဖၣ် 

Myanmar Times, 10 May 2019 

ခီတရဲးတၢ်မၤစံာ် ကမၤစၢၤဘှါၡဲတၢ်ဂ့ၢ်ကီအကလုာ်ကလုာ် လၢ ပှၤမၤစံာ်ဖိလၢအဆံးတဖၣ် ဘၣ်ကွၢ်ဆၢၣ်မဲာ်ဝဲကသ့ လၢအပၣ် 
ဃုာ် စ့မိၢ်ပှၢ်တအိၣ်, ဒီးစဲးဖီကဟၣ်တၢ်သ့ၣ်ညါနၢ်ပၢၢ်တဖၣ်, အဂ့ၢ် အူလၣ်ကၠီၤ, လၢအမ့ၢ်တၢ်သူၣ်တၢ်ဖျး, တၢ်ဘုၣ်တၢ်ဖီၣ် ဒီးတၢ် 
ဟ့ၣ်ထံကိတိာ်ခိၣ်, စံးဝဲလီၤ.  

လၢစ့မိၢ်ပှၢ်တအိၣ်ဒီး စဲးဖီကဟၣ်တၢ်သ့ၣ်ညါနၢ်ပၢၢ်တအိၣ်အမဲာ် ညါ, ပှၤမၤစံာ်ဖိလၢအဆံးတဖၣ် ဘၣ်ဂဲၤပျုၢ်ဂဲၤဆှးစ့ၢ်ကီးဒီး တၢ် 
မုၢ်တၢ်ဘိအကံၢ်စီ, တၢ်ကီတၢ်ခဲလၢတၢ်ဃုဖၠါလၢအဝဲသ့ၣ်စံာ်တၢ် ဟးထီၣ်အဂီၢ်, အိၣ်ဝဲအါမံၤအါကလုာ်, အဂ့ၢ် သူၣ်ဖျးပှၤသ့ပှၤ 
ဘၣ် ဒီးစဲးဖီကဟၣ်တၢ်မၤသနၢၣ် ပှၤပၢဆှၢတၢ်တဖၣ်, စံးဝဲဖဲတၢ်ထံၣ်လိာ်အိၣ်ဖိှၣ်ဖဲ န့ၢ်ပံၠၣ်ဒီၣ်, မုၢ်လ့ၢ်ဧိၤအနံၤလီၤ.  

"ဒ်သိးပဘှါၡဲ တၢ်ဂ့ၢ်ကီသ့ၣ်တဖၣ်အံၤကန့ၢ်အဂီၢ်, ပကဘၣ်အိၣ်ဒီးတၢ်မၤသကိးဂ့ၤထီၣ် လၢပနံာ်တၢ်မၤသ့ၣ်တဖၣ်အကျါ, လၢ 
ပှၤမၤစံာ်ဖိဒီး ပဒိၣ်ကရၢအဖုဖုတဖၣ်အကျါလီၤ." အူလၣ်ကၠီၣ်စံး, "ပကဘၣ်စးထီၣ်မၤစ့ၢ်ကီး ခီထရဲးတၢ်မၤစံာ်လီၤ." 

ကိတိာ်ခိၣ်ခံဂၤတဂၤ သဆၣ်ထီၣ်ပဒိၣ်ကရၢဘၣ်ထွဲတဖၣ် ဒီးတၢ် 
သူၣ်တၢ်ဖျးပှၤသ့ပှၤဘၣ်တဖၣ် လၢကကွဲးပာ်လီၤတၢ်နဲၣ်ကျဲဒ် 
သိးကကွၢ်ထွဲတၢ်လဲၤသးကဘၣ်လီၢ်ဘၣ်စး လၢခီထရဲးတၢ်မၤစံာ် 
ဒီးတၢ်မၤဂ့ၤထီၣ်ဟီၣ်ကဝီၤကမျၢၢ် တၢ်လုၢ်အီၣ်သးသမူအဂီၢ်န့ၣ် 
လီၤ. 

အူယဲမ့အီၣ်, လၢအမ့ၢ်ကီၢ်ပယီၤတၢ်မၤဘုဟုကရၢ Myanmar 
Rice Federation ပှၤပၢဆှၢရဲၣ်ကျဲၤတၢ်ခိၣ်ကျၢၢ် စံးဝဲလၢတၢ်ရဲၣ် 
တၢ်ကျဲၤအိၣ်ပာ်လံလၢ တၢ်ကကွဲးပာ်လီၤတၢ်မၤအတကွီၢ် လၢခီ 
ထရဲးတၢ်မၤတၢ်သူၣ်တၢ်ဖျးအဂီၢ် လၢအပၣ်ဃုာ်တၢ်မုၢ်တၢ်ဘိခွံ 

ကလုာ်လၢအမ့ၢ် ဘု, ဘုခ့, ကထံ, ဟီၣ်လာ်သဘ့, နံၣ်သိ, မုၢ်ဖီ, ပဲလါ, gram, ဒီးထီနီးအုၣ်တဖၣ်လီၤ.  

ခီထရဲးတၢ်သူၣ်တၢ်ဖျး တၢ်မၤတကွီၢ် ကပၣ်ဃုာ်စ့ၢ်ကီး တၢ်ထုးထီၣ်ကျီၢ်နုၢ်ထံလီၤ, အဝဲဒၣ်စံး. တၢ်မၤတကွီၢ်ကပၣ်ဃုာ်ဝဲ ခီထရဲး 
တၢ်အိၣ်သးတၢ်ဘျၢ, တၢ်ပာ်တၢ်အပှ့ၤ, တၢ်အကံၢ်အစီအပတီၢ်, ဒီးတၢ်ထီၣ်ရူတ့အကျိၤအကျဲတဖၣ်လီၤ. 

"ခီထရဲးတၢ်မၤစံာ်ခီထရဲး တၢ်ကဘၣ်မၢဆူၣ်မၤထွဲအီၤ ဒ်သိးတၢ်ပူၤဖျဲးကအိၣ်လၢ ပှၤဘျၢလီၤစ့အဂီၢ် ဒီးပှၤမၤစံာ်ဖိတဖၣ် သုတ 
ၡူတဂ့ၤအဂီၢ်လီၤ." အူယဲမ့အီၣ် စံးဝဲလီၤ.  

တၢ်ပာ်သူၣ်ပာ်သးဝဲလၢ တၢ်ဂ့ၢ်တခါလၢ ဘၣ်မနုၤအဃိကီၢ်ချၢပှၤဘျၢလီၤစ့တဖၣ် တအဲၣ်ဒိးဘျၢလီၤစ့လၢတၢ်သူၣ်တၢ်ဖျးတၢ်မၤ 
သနၢၣ်မ့ၢ်ဝဲ ဘၣ်ဃးခီထရဲးတၢ်မၤစံာ်အဂီၢ် မ့ၢ်လၢတၢ်ဘျၢအတကွီၢ်တၢ်ကွဲးပာ်လီၤတအိၣ် ဒီးခီပနံၣ်တဖၣ်အဲၣ်ဒိးတၢ်ဒီသဒၢလၢ 
အဝဲသ့ၣ်တၢ်ဘျၢလီၤစ့အဂီၢ်အဃိလီၤ.  

ကိတိာ်ခိၣ်ခံဂၤတဂၤ အူလၣ်ကၠီၣ် စံးဝဲလၢခီထရဲးတၢ်မၤစံာ် ကမ့ၢ်စုဖီၣ်လၢအလိၤသူ လၢတၢ်သူၣ်တၢ်ဖျးသနၢၣ်တၢ်လဲၤထီၣ် 
လဲၤထီအဂီၢ် လၢထံကီၢ်အပူၤ, ဒီးတၢ်တၢ်မၤထွဲထီၣ်အီၤဒံးဆိ ဒံးဂ့ၤလၢပှၤမၤစံာ်ဖိလၢအဆံးအဂီၢ် ဒီးနီၢ်သဘျ့ခီပနံၣ်တဖၣ်အဂီၢ် 
လီၤ.  

https://www.mmtimes.com/news/contract-farming-help-farmers-deal-challenges.html 

https://www.mmbiztoday.com/articles/huawei-myanmar-sends-outstanding-students-its-china-hq
https://www.mmtimes.com/news/contract-farming-help-farmers-deal-challenges.html

ကီၢ်ပယီၤ IT သနၢၣ် ထုးန့ၢ်ကီၢ်အမဲရကၤပှၤဘျၢလီၤစ့အသးကန့ၢ် 
 
Business Today, 15 May 2019  

ဒ်အူသၣ်စ့ၤလွ့ၤ, ပှၤနဲၣ်တၢ်ခိၣ်ကျၢၢ်ခံဂၤတဂၤပြတီၤ လၢတၢ်ဘျၢလီၤစ့ဒီးတၢ်ပၢဆှၢခီပနံၣ်တၢ်မၤဝဲၤကျိၤ, စံးဝဲအသိး, အမဲရ 
ကၤပှၤဘျၢလီၤစ့လၢအဟဲနုာ်ကီၢ်ပယီၤ, အသးကစူၢ်သ့ၣ်သ့ၣ် IT တၢ်မၤသနၢၣ်ဖဲအံၤ, လၢအမ့ၢ်တၢ်မၤသနၢၣ်လၢ အဂုာ်ထီၣ်ပ 
သီထီၣ်တ့ၢ်လံန့ၣ်လီၤ. 

ဖဲလါအ့ြဖ့ၣ် ၃၀, အမဲရကၤခီပနံၣ်ဒီးကီၢ်ပူၤပနံာ်တၢ်မၤခွံဖျၢၣ် ရဲၣ်ကျဲၤမၤဝဲပနံာ်တၢ်မၤတၢ်အိၣ်ဖိှၣ်တခါ ဖဲဝ့ၢ်တကူၣ်လီၤ. အ 
တၢ်မုၢ်လၢ်မ့ၢ်ဒ်သိး ကတၢၣ်ပီၣ်သကိးတၢ်ကမၤသကိးတၢ် လၢတၢ်ကူၣ်လဲၤမၤကၤ, တၢ်ဘျၢလီၤစ့, ဒီးမုၢ်ကျိၤဝဲၤကွာ်တၢ်မၤသ 
ကိးတၢ်တဖၣ်လီၤ. 

ဖဲတၢ်အိၣ်ဖိှၣ်အဆၢကတီၢ်, ခံခီယၢ်ပၤလၢာ် တဲသကိးဝဲတၢ် 
မၤသကိးတၢ်လၢတၢ်မၤသနၢၣ်အခါခါ လၢကဲထီၣ်သးသ့တ 
ဖၣ်လီၤ. လၢအကျါမ့ၢ် ရ့ၣ်နီၣ်ဒီးဂာ်သဝံ, တၢ်မၤကဆှီထံ, 
တၢ်ဂ့ၢ်တၢ်ကျိၤဒီးစဲးဖီကဟၣ်တၢ်သ့တၢ်ဘၣ်, တၢ်ဆဲးကျိး,  
တၢ်ကစီၣ်သန့, ဟိၣ်ထဲလ်ဒီးတမံှၤတၢ်ဟဲဟး, တၢ်စဲကျံး 
လံာ်, တၢ်သူၣ်တၢ်ဖျး, တၢ်ဘုၣ်တၢ်ဖီၣ် ဒီးတၢ်မၤညၣ်, တၢ် 
သူၣ်ထီၣ်ဘှီထီၣ်, စ့တၢးတၢ်မၤ, သိလ့ၣ်, တၢ်တ့ခီၣ်ဖံး, ဝံစိာ် 
တီဆှၢ, ဒီးတၢ်ဆှၢထီၣ်ဆှၢလီၤတၢ်ဖိတၢ်လံၤတဖၣ်လီၤ. 

သနာ်က့, တၢ်မၤသနၢၣ်လၢအထုးန့ၢ်လီၤဆီ ပှၤဘျၢလီၤစ့အသး အိၣ်ဝဲတခါလီၤ. ဖဲလဲၣ်တခါလဲၣ်? တချုးလၢတၢ်အိၣ်ဖိှၣ်စး 
ထီၣ်ဒံးအသး အမဲရကၤခီပနံၣ်တဖၣ် သံကွၢ်ပာ်စၢၤလံ ကီၢ်ပယီၤတၢ်ဘျၢလီၤစ့ဒီးတၢ်ပၢဆှၢခီပနံၣ်တၢ်မၤဝဲၤကျိၤ ဘၣ်ဃး IT 
တၢ်မၤသနၢၣ် လၢကီၢ်အပူၤန့ၣ်လီၤ. 

"အဝဲသ့ၣ်မၢလဲ IT လၢတၢ်မၤသနၢၣ်ကိးခါဒဲး, စးထီၣ်လၢတၢ်မၤကဆှီထံ တုၤလၢ တၢ်ဂ့ၢ်တၢ်ကျိၤဒီးစဲးဖီကဟၣ်တၢ်သ့တၢ်ဘၣ် 
ဒီးတၢ်ကစီၣ်သန့လီၤ," အူသၣ်စ့ၤလွ့ၤ ၡဲပၠးဝဲလီၤ. "ဖဲနကွၢ်ကီၢ်အမဲရကၤ ပနံာ်တၢ်မၤခၢၣ်စးကရၢအခါ, နကထံၣ်ဘၣ်လၢအဝဲ 
သ့ၣ်ပၣ်ဃုာ်တၢ်ဂ့ၢ် လၢတၢ်မၤသနၢၣ်အခါခါလီၤ. ယအဲၣ်ဒိးဆိမိၣ်ဘၣ်သးလၢ အဝဲသ့ၣ်အသးကစူၢ် IT တၢ်မၤသနၢၣ်လီၤ.  

အူကၠီၤဝ့ထိ, လၢအမ့ၢ် တၢ်ဘျၢလီၤစ့ဒီးတၢ်ပၢဆှၢခီပနံၣ်တၢ်မၤဝဲၤကျိၤ ပှၤနဲၣ်တၢ်စံးဝဲယ "လၢထံကီၢ်အပတီၢ်တခီပၤ, ကီၢ်ပဒိၣ် 
ကျဲးစၢးမၤထွဲထီၣ် လီမ့ၣ်အူကျဲ တၢ်ကူၣ်လဲၤမၤကၤ လၢအတုၤထီၣ်ထီၣ်ဘး, ဒီးကီၢ်ခိၣ်ခံဂၤတဂၤ မ့ၢ်ပှၤတီခိၣ်ရိၣ်မဲလၢတၢ်မၤ 
ကျဲအပူၤန့ၣ်လီၤ. အါန့ၢ်အန့ၣ်, ဝံစိာ်တီဆှၢဒီးတၢ်ဒ့ၣ်စၢၤအယံၤတၢ်ဆဲးကျိးကိတိာ်စ့ၢ်ကီး မၤသကိးတၢ်ဒီးကလံၤထံးခိၣ်ရံယါ 
ကီၢ် ဒ်သိးကသူၣ်ထီၣ်တၢ်ပာ်ဖိှၣ်တၢ်ဂ့ၢ်တၢ်ကျိၤ data ဝဲၤလီၢ်လီၤ. ပကွဲးပာ်လီၤစ့ၢ်ကီး တၢ်သိၣ်တၢ်သီဘၣ်ဃး တၢ်သူခီၣ်ဖၠူထၢၣ် 
အ့ထနဲးလီၤ.  ပဒိးန့ၢ်စ့ၢ်ကီး တၢ်ဃ့ထီၣ်ဘၣ်ဃး တၢ်ဆီလီၤပာ်လီၤနဲးဝီးတၢ်မၤန့ၢ်တၢ် netwrok facility service လီၤ.  

အခဲအံၤ ကီၢ်ချၢခီပနံၣ်လၢအဘျၢလီၤစ့လၢ IT သနၢၣ်လၢကီၢ်ပူၤ အိၣ်ဝဲ ၂၆ ခါ, ဒီးစ့အလုၢ်အပှ့ၤခဲလၢာ်ပာ်ဖိှၣ်အိၣ်ဝဲ ၈ ဘ့လၢၢ် 
ဒီလၣ်လီၤ. တၢ်ဘျၢလီၤစ့အါထီၣ်လၢတၢ်မၤသနၢၣ်ဝဲအံၤဆူညါ ကမၤချ့ထီၣ်တၢ်ဒိၣ်ထီၣ်ထီထီၣ် ဒီးကဒုးအိၣ်ထီၣ်တၢ်ဖံးတၢ်မၤ, 
ဒီးတကတီၢ်ဃီ ကဒုးအိၣ်ထီၣ်ဒီးမၤဂ့ၤထီၣ် တၢ်မၤန့ၢ်တၢ်လၢအသီ လၢပှၤပှ့ၤတၢ်ဖိဒီးပှၤသူစွဲတၢ်ဖိအဂီၢ်လီၤ.  

https://www.mmbiztoday.com/articles/myanmar-s-it-sector-likely-attract-us-investors-attention 

ကီၢ်ပယီၤကကွၢ်ကဒါက့ၤ တၢ်ပာ်ဘုအပှ့ၤအစှၤကတၢၢ် လၢတနံၣ်ဒီးတနံၣ်အဂီၢ် 
 
Myanmar Business Today, 7 May 2019  

ကီၢ်ပယီၤအထံဖိကီၢ်ဖိလၢအအါ ဒိးသန့ၤထီၣ်သးလၢတၢ်သူၣ်တၢ်ဖျး လၢကလုၢ်အီၣ်အသးသမူအဂီၢ်, အဃိသတးဒီး ကီၢ်ပဒိၣ် 
အိၣ်ဒီးတၢ်ရဲၣ်တၢ်ကျဲၤလၢ ကကွၢ်ပာ်လီၤက့ၤ ဘုအပှ့ၤလၢအစှၤကတၢၢ် လၢကိးနံၣ်ဒဲး ဒ်အမ့ၢ်ကျဲတဘိလၢကဒီကဒၢ ပှၤမၤစံာ် 

https://www.mmbiztoday.com/articles/myanmar-s-it-sector-likely-attract-us-investors-attention

ဖိဃုာ်ဒီးပှၤသူစွဲတၢ်ဖိ, အဂ့ၢ် အူလၣ်ကၠီၣ်, လၢအမ့ၢ်သူၣ်ဖျး, ဘုၣ်ဖီၣ်ဒီးတၢ်ဟ့ၣ်ထံ ကိတိာ်ခိၣ်ခံဂၤတဂၤ, စံးဝဲဖဲဘျီၣ်ဒိၣ်လာ်ခီ 
န့ၣ်လီၤ. 

တၢ်ပာ်လီၤဘုအပှ့ၤအစှၤကတၢၢ် အခီပညီမ့ၢ် တၢ်ဖိတၢ်လံၤတခါခါ 
အလုၢ်ပှ့ၤ လၢသဲစးပာ်လီၤဝဲလၢတၢ်ဆါအီၤသ့န့ၣ်လီၤ. တၢ်အပှ့ၤ 
အစှၤကတၢၢ်လၢတၢ်ပာ်လီၤအီၤ ဒ်သိးတၢ်ကမၤထွဲတုၤလီၤတီၤ 
လီၤအဂီၢ်, ကဘၣ်မ့ၢ်တၢ်အပှ့ၤလၢ ပှၤဆါတၢ်ဖိဆါကဲ ဒီးပှၤပှ့ၤတၢ် 
ဖိပှ့ၤကဲ equilibrium price အပှ့ၤဖီခိၣ်န့ၣ်လီၤ. တၢ်အပှ့ၤအစှၤ 
ကတၢၢ်လၢတၢ်ပာ်လီၤအီၤအါတက့ၢ်မ့ၢ် အစှာ်ကတၢၢ်တၢ်မၤအဘူး 
အလဲ, လၢအမ့ၢ်တၢ်အပှ့ၤအစှၤကတၢၢ်လၢ တၢ်ဟ့ၣ်ဝဲလၢတၢ်မၤအ 
ဂီၢန့်ၣ်လီၤ. တၢ်အလုၢ်အပှ့ၤအစှၤကတၢၢ် ညီနုၢ်တၢ်သူအီၤစ့ၢ်ကီး 

လၢတၢ်သူၣ်တၢ်ဖျးတၢ်မၤသနၢၣ် ဒ်သိးတၢ်ကကျဲးစၢးဒီသဒၢ ပှၤမၤစံာ်ဖိအဂီၢ်န့ၣ်လီၤ. 

တၢ်အပှ့ၤအစှၤကတၢၢ်လၢတၢ်ပာ်လီၤအီၤ မ့တမ့ၢ်လၢ ပှၤဆါတၢ်ဖိဆါကဲ ဒီးပှၤပှ့ၤတၢ်ဖိပှ့ၤကဲအပှ့ၤအဖီခိၣ်ဘၣ်ဒီး, ဖၠါတဆါဝဲ 
လၢ equilibrium အပှ့ၤဖီလာ်ဘၣ် ဒီးတၢ်အပှ့ၤအစှာ်ကတၢၢ်လၢတၢ်ပာ်လီၤအီၤ အခီပညီတအိၣ်ဘၣ်လီၤ. ကိတိာ်ခိၣ်ခံဂၤတ 
ဂၤစံးဝဲလၢ ကိတိာ်မၤသကိးတၢ်ဒီး ကီၢ်ပယီၤဘုဟုတၢ်မၤကရၢ ဒ်သိးကပာ်လီၤတၢ်အပှ့ၤအစှၤကတၢၢ် ခီဖျိဒုးအိၣ်ထီၣ် ပှၤဟ့ၣ် 
ကူၣ်ဟ့ၣ်ဖးတၢ်ကမံးတံာ် လၢဖၠါအပှ့ၤအဂီၢ်န့ၣ်လီၤ. 

"ကမံးတံာ်ကကျဲးစၢးအဂ့ၤကတၢၢ် လၢကမၤဂၢၢ်ဘုအပှ့ၤထီၣ်ပှ့ၤလီၤ ဒ်သိးကမၤဂ့ၤထီၣ်ပှၤမၤစံာ်ဖိ တၢ်လုၢ်အီၣ်သးသမူအဂီၢ် 
လီၤ. ပအဲၣ်ဒိးမၤစၢၤ တၢ်သူၣ်ဘုတၢ်မၤ ဒ်သိးကမ့ၢ်ပနံာ်တၢ်မၤလၢ န့ၢ်ကျိၣ်န့ၢ်စ့အဂီၢ်, ဒ်န့ၣ်အသိး ပကကျဲးစၢးဘှီဘၣ်မၤဘၣ် 
က့ၤတၢ်လၢအလိၣ် ဒ်သိးပှၤသူၣ်ဘုတဖၣ်ကန့ၢ်ဘၣ်တၢ်အထိးနါ, ဒီးကြတီဘုအပှ့ၤသုတထီၣ်ဒိၣ်တဂ့ၤ ဒ်သိးကဒီသဒၢပှၤသူစွဲ 
တၢ်ဖိအဂီၢ်လီၤ." အဝဲဒၣ်စံး. 

ဖဲလါမးၡး ၈ သီ, ၂၀၁၈, ကီၢ်ပယီၤဘုဟုကရၢ ပာ်လီၤဘုအပှ့ၤအစှၤကတၢၢ်အဆိကတၢၢ်တဘျီဖဲ အဒၢတကထိ ၅၀၀,၀၀၀ 
ကၠး (၁ ဒၢ အိၣ်ဝဲ ၄၆ ပီၢ်) ဒီးကအိၣ်ဝဲဒ်န့ၣ်တုၤလၢ တၢ်ပာ်လီၤကဒီးအစှၤကတၢၢ်ဘုအပှ့ၤအသီတဘျီန့ၣ်လီၤ. 

တၢ်ဆၢတဲာ်လၢ တၢ်ကပာ်လီၤအစှၤကတၢၢ်ဘုအပှ့ၤ မ့ၢ်ဒ်သိးကဒီသဒၢပှၤမၤစံာ်ဖိ သုတၡူလၢဘုအပှ့ၤဘၣ် ဖဲတၢ်ကူးတၢ်အ 
ကတီၢ်တဂ့ၤ, လၢအမ့ၢ်တၢ်အကတီၢ်ဖဲ ဘုအပှ့ၤလီၤမ့ၢ်လၢဘုအိၣ်အါဝဲအဃိလီၤ. 

https://www.mmbiztoday.com/articles/myanmar-revise-price-floor-rice-yearly-basis 

 

ပဒိၣ်အသးဆူၣ်လၢ ကတ့ထီၣ်ထံဂုၤကီၢ်ဂၤကဘီယူၤသန့ လၢပကိ 
 
Myanmar Times, 15 May 2019  

ကီၢ်ပဒိၣ်မုၢ်လၢ်ဒံးလၢ ကတ့ထီၣ်ဟၤသၤဝတံၣ် ထံဂုၤကီၢ်ဂၤကဘီယူၤသန့ လၢပကိ, အိၣ်ဒီးတၢ်ဆီၣ်ထွဲလၢ ပှၤယပၣ်ဖိ, အဂ့ၢ် 
အူဝ့ခဲၣ်, လၢအမ့ၢ်ဝံစိာ်တီဆှၢ ဒီးတၢ်လဲၤတၢ်က့ၤကိတိာ် ထီဘိနဲၣ်ရဲွၣ်, စံးဝဲလီၤ.  

"မ့ၢ်လၢဟၤသၤဝတံၣ်ကဘီယူၤသန့ မ့ၢ်တၢ်လၢအလိၣ်အဃိ ဒီး, ပကျဲးစၢးတ့ၢ်တၢ်ဆူၣ်မးလၢ ပကစးထီၣ်တၢ်တ့ထီၣ်ဘှီထီၣ် 
လီၤ. ပဃုတၢ်မၤစၢၤလၢကီၢ်ယပၣ်အိၣ် ဒ်သိးပကရဲၣ်ကျဲၤတ့ ထီၣ်ကဘီယူၤစံၣ်အကျဲအဂီၢ်လီၤ," အူဝ့ခဲၣ် စံးဝဲ, ဖဲတၢ်ထံၣ် 
လိာ်ဒီးတၢ်ကစီၣ်သန့အဆၢကတီၢ်, ၡဲပၠးဝဲ ဘၣ်ဃးပဒိၣ်အတၢ် မၤလၢ ဟံးထီၣ်ဖီၣ်ထီၣ်မူဒါ လၢသၢနံၣ်တနံၣ်အတီၢ်ပူၤ, ဖဲလါ 
မ့ၤ ၁၃ သီလီၤ.  

https://www.mmbiztoday.com/articles/myanmar-revise-price-floor-rice-yearly-basis

ထဲဒၢၣ်တၢ်ပတံထီၣ်လၢ တၢ်ကတ့ထီၣ်ကဘီယူၤသန့ လၢအ 
လုၢ်ပှ့ၤအိၣ် ၁.၅ ဘ့လယၢၢ်အမဲရကၤဒီလၣ်, တၢ်စးထီၣ်ကွဲမုာ် 
အီၤ ဖဲ ၂၀၁၂ လီၤ. တၢ်တိာ်ကျဲၤအံၤ တၢ်ဟ့ၣ်လီၤဆူ ခီပနံၣ် 
ပာ်ဖိှၣ်အသးလၢအပၣ်ဃုာ် ကီၢ်ယပၣ် JGC Corporation, 

Singapore-listed Yongnam Holdings ဒီး Singapore’s 

Changi Airports International ခီပနံၣ်သ့ၣ်တဖၣ်လီၤ.  

ဖဲမဟိတနံၣ်, Yongnam ဘိးဘၣ်သ့ၣ်ညါဝဲလၢ တၢ်အၢၣ်လီၤ 
အီလီၤအတကွီၢ် လၢတၢ်ဆဲးစုမုၢ်ကျၢၢ်လၢ ကမျၢၢ်ကလံၤကျါတၢ် လဲၤတၢ်က့ၤဝဲၤကျိၤ ဒီးခီပနံၣ်ပာ်ဖိှၣ်သးတဖၣ် အဘၢၣ်စၢၤ ဖဲ 
၂၀၁၄, လၢကပာ်လီၤတၢ်အက့ၢ်အဂီၤ, ကတ့ထီၣ်, ဒီးကပၢဆှၢ ရဲၣ်ကျဲၤ သၤယၤဝတံၣ်ထံဂုၤကီၢ်ဂၤကဘီယူၤသန့, လၢပဒိၣ်ဒီး 
နီၢ်သဘျ့တၢ်မၤသကိးတၢ် တၢ်ရဲၣ်တၢ်ကျဲၤအဖီခိၣ် public-private partnership (PPP), အခါတလၢကွံာ်လံန့ၣ်လီၤ. ခီထရဲးတ 
ဘၣ်တၢ်မၤသီထီၣ်အီၤလၢၤဘၣ်. 

ထဲဒၢၣ်လၢအပူၤကွံာ်တၢ်ဟ့ၣ်လီၤဆူ ကလံၤထံးခိၣ်ရံယါခီပနံၣ်ပာ်ဖိှၣ်သး, ဟးဂီၤကွံာ်စ့ၢ်ကီးလီၤ.  

ပဒိၣ်စံးဝဲလၢ ဟၤသၤဝတံၣ်ကဘီယူၤသန့ ကမၤစၢၤ ဝ့ၢ်တကူၣ်ထံဂုၤကီၢ်ဂၤကဘီယူၤသန့ လၢအအိၣ်ပာ်ခဲအံၤ, ဒ်သိးကတူၢ် 
လိာ်တမံှၤလၢအအါတလၢကွံာ် လၢခါဆူညါန့ၣ်လီၤ.  

"ကီၢ်ပယီၤ ထံဂုၤကီၢ်ဂၤကဘီယူၤသန့အိၣ်ထဲသၢခါ လၢအမ့ၢ် ဝ့ၢ်တကူၣ်, မါတလ့ ဒီးန့ၢ်ပံၠၣ်ဒီၣ် ဒီးပှၤလဲၤတၢ်ဖိတဖၣ်အါထီၣ် 
ကွ့ၢ်ကွ့ၢ်န့ၣ်လီၤ. ဖဲ ၂၀၁၆ ပှၤလဲၤတၢ်ဖိအိၣ်ထဲ ၉.၂၆ ကကွဲၢ်သနာ်က့, ဖဲ ၂၀၁၈ ပှၤလဲၤတၢ်ဖိအါထီၣ် ၁၀ ကကွဲၢ်လီၤ." အူဝ့ 
ခဲၣ်စံးဝဲလီၤ.  

တကတီၢ်ဃီ, ထဲဒၢၣ်လၢတၢ်ကတ့ထီၣ် ဟဲဟိ, မီၣ်လ်မဲၠၣ် ဒီးကီးသီကဘီယူၤသန့ ဘၣ်တၢ်ကွဲမုာ် လၢပဒိၣ်ဒီးနီၢ်သဘျ့ခီပနံၣ်တၢ် 
မၤသကိးတၢ်တၢ်ရဲၣ်တၢ်ကျဲၤအဖီလာ်လီၤ. ဘၣ်ဃးခီထရဲး တၢ်အၢၣ်လီၤအီလီၤတၢ်ဘျၢတဖၣ် အခဲအံၤဘၣ်တၢ်တဲသကိးဘၣ်ဖၢ 
လီၤ, အူဝ့ခဲၣ်စံးဝဲလီၤ.  

ထဲဒၢၣ်လၢတၢ်ကတ့ထီၣ် မူၤစဲၤကဘီယူၤသန့ ဘၣ်တၢ်ကွဲမုာ် ဒီးတၢ်ဃုထၢခီပနံၣ်ဃုဖျၢၣ်လံန့ၣ်လီၤ.  

https://www.mmtimes.com/news/govt-still-keen-build-international-airport-bago.html 

 

မိၣ်ကီၢ်စဲၣ် ပာ်လီၤစဲၣ်စ ့၄၅,၀၀၀ ကကွဲၢ်ကၠး လၢတၢ်စူၤခါတၢ်သူၣ်တၢ်ဖျးအဂီၢ် 

Mon News Agency, 15 May 2019 

တၢ်ပာ်လီၤစဲၣ်စ့ ၄၅,၀၀၀ ကကွဲၢ်ကၠး လၢတၢ်သူၣ်တၢ်ဖျးလၢတၢ်စူၤခါကတီၢ်အဂီၢ်, အဂ့ၢ် ကီၢ်ပယီၤတၢ်သူၣ်တၢ်ဖျးတၢ်လဲၤထီၣ် 
လဲၤထီစ့တၢး (မိၣ်ကီၢ်စဲၣ်အဒ့), စံးဝဲလီၤ. 

တၢ်ဟံးလိၢ်စ့သ့ လၢတၢ်ကသူၣ်ဘုလၢတၢ်စူၤခါအဂီၢ် စး 
ထီၣ်လါမ့ၤ ၆ သီတုၤလၢလါအီကူးတၢၢ်, ၂၀၁၉ လီၤ. ပှၤ 
မၤစံာ်ဖိကဘၣ်ဟ့ၣ်လီၤစ့တၢး တၢ်မၤအီၣ်စံာ်လီၢ်တၢ်ပျဲအ 
လံာ် Form 7 ဒ်သိးကဒိးန့ၢ်စ့ဒုးလိၢ်အဂီၢ်လီၤ. တုၤမ့ၢ်အဝဲ 
သ့ၣ်လိးက့ၤစ့မ့ၢ်ဝံၤဒီး တၢ်ကက့ၤဟ့ၣ်က့ၤအဝဲသ့ၣ် Form 
လီၤ.  

https://www.mmtimes.com/news/govt-still-keen-build-international-airport-bago.html

"မ့ၢ်လၢပဝဲ, ကီၢ်ပယီၤတၢ်သူၣ်တၢ်ဖျးတၢ်လဲၤထီၣ်လဲၤထီစ့ တၢးထီစ့တၢး, ဟ့ၣ်လီၤစ့ဒုးလိၢ်အဃိ, မ့ၢ်တၢ်ညီတၢ်ဘှါလၢ အဝဲသ့ၣ် 
(ပှၤမၤ စံာ်ဖိ) အဂီၢ်လီၤ. အဝဲသ့ၣ်တလိၣ်ဃုစ့ဒုး လိၢ်လၢအဂၤဘၣ်," အူကၠီၤစွၤလဲၣ်, လၢအမ့ၢ်ပှၤပၢဆှၢရဲၣ်ကျဲၤတၢ် 
လၢကီၢ်ပယီၤတၢ် သူၣ်တၢ်ဖျးတၢ်လဲၤထီၣ်လဲၤထီစ့တၢး (မိၣ်ကီၢ်စဲၣ်အဒ့), စံးဝဲလီၤ. 

ကီၢ်ပယီၤတၢ်သူၣ်တၢ်ဖျးတၢ်လဲၤထီၣ်လဲၤထီစ့တၢး ဟ့ၣ်လီၤစ့ဒုးလိၢ်တုၤလၢ တၢ်စူၤခါဘုစံာ်လီၢ်တအ့ခၢၣ် ၁၅၀,၀၀၀ ကၠး, ဒီး 
လၢစံာ်လီၢ်လၢတၢ်ထူၣ်တၢ်ဖိလၢအဂၤအဂီၢ် တအ့ခၢၣ် ၁၀၀,၀၀၀ ကၠးလီၤ. ပှၤမၤစံာ်ဖိတဂၤ ဟံးန့ၢ်လိၢ်စ့န့ၢ် တုၤလၢစံာ်လီၢ် ၁၀ 
အ့ခၢၣ်အဂီၢ်လီၤ. စ့ဒုးလိၢ်အအ့ၣ်မ့ၢ် စ့ ၁၀၀ ကၠးအဂီၢ် ၆၇ ဘ့ၣ်လီၤ. ပှၤမၤစံာ်ဖိက့ၤဟ့ၣ်ကဒါက့ၤစ့ဒုးလိၢ် ဖဲအဝဲသ့ၣ်ကူးအတၢ် 
ထူၣ်တၢ်ဘိဝံၤအလီၢ်ခံလီၤ. 

သနာ်က့, ပှၤမၤစံာ်ဖိတနီၤစံးဝဲလၢ စ့ဒုးလိၢ်လၢစံာ်လီၢ်တအ့ခၢၣ် ၁၅၀,၀၀၀ ကၠး, တမ့ၢ်တၢ်လၢတၢ်လီၢ်ဘၣ်. 

"စံာ်လီၢ်လၢမီၣ်လ်မဲၠၣ်ကီၢ်ဆၣ် ဒီးစံာ်လီၢ်လၢပီၢ်ကီၢ်ဆၣ် လီၤဆီလိာ်အသးလီၤ. မ့ၢ်လၢမီၣ်လ်မဲၠၣ်ဟီၣ်ကဝီၤ အိၣ်ဒီးတၢ်လူၢ်တၢ်ြတီၤ 
အါအဃိ, တၢ်ဝဲအံၤကလိၣ်ဘၣ် တၢ်လၢာ်ဘူၣ်လၢာ်စ့ၤအါလီၤ. တၢ်မ့ၢ်ပာ်လီၤန့ၢ် တအ့ခၢၣ် ခံကလီၢ် မ့တမ့ၢ် သၢကလီၢ်ဒီး ကမ့ၢ် 
ဖဲအဘၣ်လီၤ," အဂ့ၢ် အူ ယၤကၠၤ, လၢအစံာ်လီၢ်အိၣ် ၁၆ အ့ခၢၣ်တဂၤ, စံးဝဲလီၤ. 

မိၣ်ကီၢ်စဲၣ်အပူၤ, စံာ်လီၢ်လၢတၢ်စူၤခါဘုအဂီၢ် အိၣ်ဝဲ ၇၀,၀၀၀ အ့ခၢၣ်ဃၣ်ဃၣ်လီၤ. ဘၣ်ဆၣ်တနံၣ်အံၤ, စ့ဘးကၠဲးလၢတၢ်ပာ် 
လီၤန့ၢ် လၢတၢ်သူၣ်တၢ်ဖျးစ့ဒုးလိၢ်အဂီၢ် လၢဝဲထဲစံာ်လီၢ် ၄၀,၀၀၀ အ့ခၢၣ်အဂီၢ်လီၤ. မဟိတနံၣ်တၢ်ဟ့ၣ်လီၤစ့ဒုး လိၢ် ၄၂,၀၀၀ 
ကကွဲၢ်ကၠးဃၣ်ဃၣ် လၢတၢ်ကသူၣ်တၢ်စူၤခါဘုအဂီၢ်, အဂ့ၢ် ကီၢ်ပယီၤတၢ်သူၣ်တၢ်ဖျးတၢ်လဲၤထီၣ်လဲၤထီစ့တၢး (မိၣ်ကီၢ်စဲၣ်အဒ့) 
စံးဝဲလီၤ. 

http://monnews.org/2019/05/15/mon-state-allocates-45000-million-kyat-for-agriculture-in-the-monsoon-
season/              

ဟီၣ်ခိၣ်ကပံာ် ဒီးတၢ်စုလီၢ်ခီၣ်ခိၣ် 

ကီၢ်ပယီၤပဒိၣ် အတၢ်ရဲၣ်တၢ်ကျဲၤအိၣ်လၢ ကဘှါၡဲတၢ်သူအီၣ်ဟီၣ်ခိၣ်တၢ်ဂ့ၢ်ကီ လၢပှၤမၤတၢ်ဘုၣ်တၢ်ဖီၣ်အဂီၢ် 
 
Myanmar Business Today, 15 May 2019  

ဒ် ၂၀၁၂ စံာ်လီၢ်သဲစးအတၢ်ပာ်လီၤအသိး, မ့တမ့ၢ်လၢတၢ်သူၣ်တၢ်ဖျးအဂီၢ်ဘၣ်ဒီး တၢ်သူအီၣ်စံာ်လီၢ်လၢတၢ်မုၢ်လၢ်လၢအဂၤ, 
ဘၣ်တၢ်ြတီအီၤန့ၣ်လီၤ. တၢ်မ့ၢ်တမၤထွဲဒ်သဲစးပာ်လီၤဝဲအသိးဘၣ်ဒီး, တၢ်ဟ့ၣ်တၢ်ကမၣ်ဒီးတၢ်အီၣ်လိးအီၣ်ကမ့ၢ်ဝဲ, တၢ်ဘၣ် 
လီၤဃိာ်ပူၤခံနံၣ်, တၢ်အီၣ်လိး ၃၀၀,၀၀၀-၅၀၀,၀၀၀ ကၠး, တၢ်နီဟးထီၣ်လၢတၢ်လီၢ်အပူၤ, မ့တမ့ၢ် တၢ်ဟံးန့ၢ်ကွံာ်တၢ်ဖိတၢ်လံၤ 
လၢအိၣ်လၢတၢ်လီၢ်အပူၤသ့ဝဲလီၤ. မ့ၢ်လၢတၢ်ဝဲအံၤအဃိ, ဒုးအိၣ်ထီၣ်တၢ်ဂ့ၢ်ကီလၢ ပှၤလၢသးအိၣ်မၤတၢ်ဘုၣ်တၢ်ဖီၣ် မ့တမ့ၢ် 
တၢ်ဘုၣ်ညၣ်, ဒီးပှၤလၢအလိၣ်ဘၣ်ဟီၣ်ခိၣ်လီၢ်ကျဲလၢအလုၢ်ပှ့ၤအိၣ် လၢကမၤတၢ်မၤဒ်န့ၣ်အသိးတဖၣ်အဂီၢ်လီၤ. 

တၢ်စးထီၣ်စူးကါ သဲစးဘၣ်ဃးတၢ်ဒီသဒၢပှၤမၤစံာ်ဖိခွဲး 
ယာ် ဒီးတၢ်မၤဂ့ၤထီၣ်မုၢ်ကျိၤဝဲၤကွာ်အတၢ်ဘျုးတၢ်ဖိှၣ် 
လၢအဝဲသ့ၣ်အဂီၢ်ဖဲ ၂၀၁၃ ဒ်သိးတၢ်ကထုးထီၣ်ကွံာ်တၢ် 
ဂ့ၢ်ကီ လၢသဲစးလၢအပူၤကွံာ်ဒုးအိၣ်ထီၣ်ဝဲန့ၣ်လီၤ. အဒိ, 
တၢ်ကဒုးအိၣ်ထီၣ်ကမံးတံာ်တခါ လၢကမံးတံာ်ဖိတဖၣ်က 
မ့ၢ် တမ့ၢ်ထဲလၢဟဲလၢပဒိၣ်ဘၣ်, မ့မ့ၢ်တခီတၢ်ကဖၢနုာ်စ့ၢ် 
ကီးခၢၣ်စးလၢပှၤမၤစံာ်ဖိကရၢတဖၣ်, ဒ်သိးအဝဲသ့ၣ်ကမၤ 
စၢၤ မၢဆူၣ်မၤထွဲသဲစးအဒ့ြတၢ်လၢ ဘၣ်ဃးတၢ်ဒီသဒၢအ 
ဂ့ၢ်တဖၣ်, ဒ်သဲစးအမံၤစံးဝဲအသိးန့ၣ်လီၤ. သနာ်က့, တ 
မ့ၢ်တၢ်ဘှါၡဲကျဲအလၢအပဲှၤ လၢတၢ်ဂ့ၢ်ကီအဂီၢ်ဘၣ်.  

http://monnews.org/2019/05/15/mon-state-allocates-45000-million-kyat-for-agriculture-in-the-monsoon-season/
http://monnews.org/2019/05/15/mon-state-allocates-45000-million-kyat-for-agriculture-in-the-monsoon-season/


                                                                                                                                           Media Monitoring Reports – UNHCR Thailand 
 

                           
7 

မ့ၢ်လၢအဒိးန့ၢ်တၢ်ဃ့ထီၣ်တလီၢ်လီၢ် လၢတၢ်ကဘှါၡဲတၢ်ကီတၢ်ခဲလၢ ကမျၢၢ်တၢ်ကရၢကရိ ဒ်အမ့ၢ်ကီၢ်ပယီၤတၢ်မၤညၣ်ကရၢ, 
လၢအနံၣ်တဖၣ်လံအဃိသတးဒီး, ပဒိၣ်အခဲအံၤကျဲးစၢးဃုကျဲ ဒ်သိးကဘှါၡဲတၢ်ဂ့ၢ်ကီတဖၣ်လိၤလိၤန့ၣ်လီၤ. မ့ၢ်လၢတၢ်ဆှၢထီၣ် 
လံတၢ်ရဲၣ်တၢ်ကျဲၤဆူ ဘျီၣ်ဒိၣ်ကမံးတံာ်အိၣ်လံအဃိဒီး, တၢ်သူၣ်တၢ်ဖျး, တၢ်ဘုၣ်တၢ်ဖီၣ် ဒီးတၢ်ဟ့ၣ်ထံကိတိာ် မုၢ်လၢ်ဝဲလၢတ 
ယံာ်ဘၣ် တၢ်ဆီတလဲကဟဲဝဲန့ၣ်လီၤ. 

တၢ်သူၣ်တၢ်ဖျး, တၢ်ဘုၣ်တၢ်ဖီၣ် ဒီးတၢ်ဟ့ၣ်ထံကိတိာ် ထီဘိနဲၢ်ရဲွၣ်, ဒီးက်ထၢၣ်ခ့ၤစီၤ, စံးဝဲ, "တၢ်ဘုၣ်တၢ်ဖီၣ် မ့ၢ်တၢ်မၤသနၢၣ်လၢ 
အရ့ဒိၣ်တခါလီၤ. ကဲတၢ်ဘျုးဖးဒိၣ်တခါလၢ တၢ်မၤလီၤစှၤတၢ်ဖီှၣ်တၢ်ယာ် လၢပထံလီၢ်ကီၢ်ပူၤလီၤ. အဃိသတးဒီး, ကိတိာ်ခိၣ် 
ဘၣ်ဃး တၢ်သူၣ်တၢ်ဖျး, တၢ်ဘုၣ်တၢ်ဖီၣ်, ဒီးတၢ်ဟ့ၣ်ထံကိတိာ်, ကျဲးစၢးဝဲအဂ့ၤကတၢၢ် လၢကဘှါၡဲတၢ်ဂ့ၢ်ကီ လၢတၢ်ဘုၣ်တၢ်ဖီၣ် 
တၢ်မၤသနၢၣ် ဘၣ်ကွၢ်ဆၢၣ်မဲာ်ဝဲလီၤ." 

ပှၤလၢအမၤတၢ်ဘုၣ်တၢ်ဖီၣ် မ့ၢ်အဲၣ်ဒိးသူအဝဲသ့ၣ်စံာ်လီၢ် လၢတၢ်မုၢ်လၢ်လၢအဂၤတခါခါ လၢတမ့ၢ်တၢ်သူၣ်တၢ်ဖျးဘၣ်ဒီး, အဝဲ 
သ့ၣ်ကဘၣ်ပတံထီၣ်ကဒီးလၢကမၤန့ၢ်တၢ်ပျဲလီၤ. သနာ်က့, ကီၢ်ပယီၤတၢ်ဘုၣ်တၢ်ဖီၣ်ကရၢ စံးဝဲလၢအဝဲသ့ၣ်ကဃ့ထီၣ်လၢပဒိၣ် 
ဒ်သိးကမၤညီထီၣ်, မၤဘၣ်လိာ်, ဒီးမၤချ့ထီၣ်တၢ်ပတံထီၣ်/တၢ်အၢၣ်လီၤတူၢ်လိာ် တၢ်သူအီၣ်ဟီၣ်ခိၣ်တၢ်ပျဲအကျဲန့ၣ်လီၤ. 

ကျဲလၢအဂၤတဘိ လၢကိတိာ်ကွၢ်ဆိကမိၣ်ဝဲမ့ၢ် တၢ်ကပျဲတၢ်ဘုၣ်ညၣ် ခီဖျိပှၤဘုၣ်ညၣ်ဖိဟ့ၣ်ဝဲစ့အီၣ်လိးန့ၣ်လီၤ. ကီၢ်ပဒိၣ်အ 
တၢ်ရဲၣ်တၢ်ကျဲၤအိၣ်ဝဲစ့ၢ်ကီးလၢ ကစူးကါ တၢ်သူၣ်အီၣ်ဟီၣ်ခိၣ်ဖီလ်စံၣ် ဒ်သိးတၢ်ဘျၢလီၤစ့ကမုာ်ဝဲ လၢတၢ်ဘုၣ်တၢ်ဖီၣ်သနၢၣ်အ 
ပူၤန့ၣ်လီၤ. ကီၢ်ပဒိၣ်ကကွၢ်ကျဲၤဝဲ တၢ်ဂ့ၢ်ကီလၢအဘၣ်ထွဲဟီၣ်ခိၣ်တၢ်ဂ့ၢ်ခဲလၢာ်, ဒ်အမ့ၢ်တၢ်သူအီၣ်ဟီၣ်ခိၣ်လၢတၢ်မုၢ်လၢ်လၢအ 
ဂၤအဂီၢ်, မ့တမ့ၢ် တၢ်သူအီၣ်ဟီၣ်ခိၣ်လၢတၢ်တသူၣ်တဖျးတၢ်လၢအပူၤ, ခီဖျိကကွဲးပာ်လီၤဖီလ်စံၣ်လၢအၡဲဒီး လီၤတံၢ်လီၤဆဲး 
န့ၣ်လီၤ.  

ဒ်သိးကမၤကဲထီၣ်တၢ်မုၢ်လၢ်ကွၢ်စိဝဲန့ၣ်အဂီၢ်, ပဒိၣ်ပှၤဘၣ်မူဘၣ်ဒါတဖၣ် မၤလိတၢ်သူအီၣ်ဟီၣ်ခိၣ်ဖီလ်စံၣ် လၢထံဘူးကီၢ်ဘူးတ 
ဖၣ်စူးကါဝဲ, ဒ်အမ့ၢ်ကီၢ်ကၠီၣ်တဲၣ်, ကီၢ်ဘံၣ်ယဲၢ်နၣ်, ဒီးတရူးကီၢ်သ့ၣ်တဖၣ်လီၤ.  

https://www.mmbiztoday.com/articles/myanmar-government-plans-address-land-use-issues-livestock-breeders 

သဲစးဒီးတၢ်ပၢတၢ်ြပး 

တၢ်ပၢဆှၢခီပနံၣ်တၢ်ဘျၢ တၢ်ပာ်လီၤကဝံၤခဲမဟိတနံၣ်, ကိတိာ်ခိၣ်စံး 

Myanmar Times, 16 May 2019  

ကီၢ်ပယီၤမုၢ်လၢ်ဝဲလၢ ကစဲကျံးတၢ်ပၢဆှၢခီပနံၣ်တၢ်ဘျၢ, အဂ့ၢ် အူအီၣ်နဲၣ်အူ, လၢအမ့ၢ်တၢ်ဘျၢလီၤစ့ ဒီးထံဂုၤကီၢ်ဂၤမုၢ်ကျိၤဝဲၤ 
ကွာ်အတၢ်ရ့လိာ်ကိတိာ် ထီဘိနဲၢ်ရွဲၣ်, စံးဝဲလီၤ. 

တၢ်ပာ်ဖျါလၢတၢ်ကွဲးလီၤသီ ဘၣ်ဃးတၢ်ပၢဆှၢခီပနံၣ်တၢ်ဘျၢ လၢဘၣ်တၢ်ကတဲာ်ကတီၤအီၤလၢ တၢ်ဘျၢလီၤစ့ဒီးတၢ်ပၢဆှၢခီပ 
နံၣ်ဝဲၤကျိၤ Directorate of Investment and Company Administration (DICA), ကီၢ်ပယီၤကျိၣ်စ့ဂ့ၢ်ဝီဒီးတၢ်လဲစ့ခီမၡ့ၣ် 

Securities and Exchange Commission of Myanmar (SECM),  ဒီးမုၢ်ကျိၤဝဲၤကွာ်တၢ်မၤသကိးတၢ် ဒီးတၢ်လဲၤထီၣ်လဲၤထီ 
ကရၢ Organisation for Economic Co-operative and Development (OECD), တၢ်မုၢ်လၢ်ဝဲလၢကဝံၤ ဝဲဖဲတနံၣ်အံၤလီၤ. 

တၢ်နၢ်ပၢၢ်အတၢ်အၢၣ်လီၤ MOU လၢတၢ်ကကွဲးပာ်လီၤ တၢ်ပၢ 
ဆှၢခီပနံၣ်တၢ်ဘျၢလၢတၢ်သ့ၣ်ညါပာ်ပနီၣ်အကျဲ, တၢ်ဆဲးစုမုၢ် 
ကျၢၢ ် ဖဲလါနိၣ်ဝ့ဘၢၣ်မဟိတနံၣ်, အိၣ်ဒီးတၢ်ပညိၣ်လၢ ကမၤ 
ဂ့ၤထီၣ် တၢ်ပၢဆှၢခီပနံၣ်တၢ်ဘျၢအပတီၢ် လၢကီၢ်ပယီၤအပူၤ, 
လၢတၢ်မုၢ်လၢ်ဝဲကဆီၣ်ထွဲတၢ်လဲၤထီၣ်လဲၤထီဆူညါ လၢထံ 
ကီၢ်အစ့မိၢ်ပှၢ်အဖၠါန့ၣ်လီၤ.   

"ပကလိၣ်ဘၣ် တၢ်မၤတကွီၢ်လၢအဂံၢ်ဆူၣ် ဒ်သိးတၢ်ပၢဆှၢခီပ 
နံၣ်တၢ်ဘျၢပတီၢ် အသဟီၣ်ကအိၣ်ဂ့ၤလၢကီၢ်ပယီၤခီိပနံၣ်ဖီ 
ခိၣအ်ဂီၢ်လီၤ. တၢ်ပၢဆှၢခီပနံၣ်တၢ်ဘျၢ လၢအလီၤပလိာ်ဒီး 

https://www.mmbiztoday.com/articles/myanmar-government-plans-address-land-use-issues-livestock-breeders

ကီၢ်ပယီၤအတၢ်အိၣ်သးအခဲအံၤ တၢ်မုၢ်လၢ်ဝဲလၢကအိၣ်ကတီၤအသးဖဲ ၂၀၂၀ အတီၢ်ပူၤလီၤ," အူအီၣ်နဲၣ်အူ, စံးဝဲလီၤ. 

အဝဲဒၣ်သဆၣ်ထီၣ် ခီပနံၣ်လၢအိၣ်လၢပဒိၣ်စရီအပူၤ, ပဒိၣ်အခီပနံၣ်မ့ၢ်ဂ့ၤ, နီၢ်သဘျ့အခီပနံၣ်မ့ၢ်ဂ့ၤ, ဒ်သိးကကတီၤဃာ်အဝဲ 
သ့ၣ်အခီပနံၣ် လၢပၢဆှၢခီပနံၣ်တၢ်ဘျၢပတီၢ်လၢအဃံာ်အဂီၢ်, ဆူညါလါလၢကဟဲအတီၢ်ပူၤန့ၣ်လီၤ. 

ပၢဆှၢခီပနံၣ်တၢ်ဘျၢလၢအဆူၣ် လၢထံလီၢ်ကီၢ်ပူၤခီပနံၣ်အဂီၢ် မ့ၢ်တၢ်အရ့ဒိၣ်လၢ တၢ်ကထုးန့ၢ်ထံဂုၤကီၢ်ဂၤတၢ်ဘျၢလီၤစ့လိၤ 
လိၤအဂီၢ်လီၤ. အဒိ, လၢကီၤလၤသူကီၢ် ဒီးကီၢ်ကၠီၣ်တဲၣ်, ပှၤလၢအမၢဆူၣ်တၢ်မၤထွဲတၢ်ဘျၢတဖၣ် ဆီၣ်ထွဲတၢ်ပၢဆှၢခီပနံၣ်တၢ် 
ဘျၢလၢအဆူၣ် ဖဲအပူၤကွံာ်စှၤနံၣ်အတီၢ်ပူၤ ဒ်သိးကမၤဆူၣ်ထီၣ် ပှၤဘျၢလီၤစ့တၢ်နာ်န့ၢ်အီၣ်အဂီၢ်လီၤ. 

အခဲအံၤ, လၢကီၢ်ပယီၤအပူၤ တၢ်ပၢဆှၢခီပနံၣ်တၢ်ဆီလီၤပာ်လီၤတဖၣ် အဂံၢ်ဘါစၢ်ဒံး, အိၣ်ဒီးကမံးတံာ်ဘီးလၢ တဖံးတၢ်မၤတၢ် 
ဘၣ်, တၢ်ပၢဆှၢဖီၣ်ဃံးတၢ်မၤကျဲတဖၣ် တလၢကွံာ်ခ့ခါဆၢကတီၢ် ဒီးတၢ်ထံၣ်သ့ကွၢ်ဖျါတၢ်မၤလၢခံခီယၢ်ပၤ တအိၣ်ဂ့ၤဘၣ်လီၤ.  

ဘၣ်ဆၣ်, တၢ်မၤစၢၤဟဲလၢကျဲဘၣ်ဖၢန့ၣ်လီၤ. အဒိ, ကီၢ်ပယီၤပှၤနဲၣ်တၢ်ကရၢ Myanmar Institue of Directors, ပာ်လီၤဝဲ 
တၢ်လိၣ်ပတီၢ် လၢတၢ်ပၢဆှၢခီပနံၣ်တၢ်မၤကျဲအဂီၢ် လၢကီၢ်ပယီၤခီၣ်ပနံၣ်အကျါ, ဒီးအိၣ်ဒီးတၢ်တိာ်ပာ်လၢကဆီၣ်ထွဲ ခီပနံၣ်ပှၤ 
နဲၣ်တၢ်ကမံးတံာ်ဘီး လၢကစိာ်ကဖီထီၣ် တၢ်ထံၣ်သ့ကွၢ်ဖျါအပတီၢ် လၢတၢ်မၤကျဲပူၤအဂီၢ်လီၤ. 

တၢ်အိၣ်သးဂ့ၤထီၣ် ကယီဘၣ်ကယီလီၤ. လၢ ၂၀၁၉ ပွ့ၣ်သ့ၣ်စၣ်တၢ်ပာ်ဖျါအပူၤ လၢတၢ်ထုးထီၣ်ဖဲအပူၤကွံာ်တလါအတီၢ်ပူၤ, 
ကီၢ်ပယီၤဝဲၤလီၢ်ဘၣ်ဃး တၢ်မၤပနံာ်တၢ်မၤလၢအိၣ်ဒီးတၢ်ဟံးမူဒါ Myanmar Centre of Responsible Business ပာ်ဖျါဝဲလၢ 
ကီၢ်ပယီၤခီပနံၣ်တနီၤ နၢ်ပၢၢ်ဝဲဂ့ၤဂ့ၤလၢ ခီပနံၣ်မ့ၢ်မၤထွဲတၢ်ပၢဆှၢခီပနံၣ်တၢ်ဘျၢလၢအဂ့ၤ အိၣ်ဒီးတၢ်ထံၣ်သ့ကွၢ်ဖျါလၢခံခီယၢ် 
ပၤန့ၣ်ဒီး, တၢ်ဝဲန့ၣ်ကမၤဂ့ၤထီၣ် အဝဲသ့ၣ်ပနံာ်တၢ်မၤန့ၣ်လီၤ. 

လၢအဂၤတပၤ, ခီပနံၣ်လၢတၢ်ဃုသ့ၣ်ညါအဝဲသ့ၣ်အတၢ်အိၣ်သး ၂၄၈ ဖျၢၣ်အကျါ, ၄၄ မျးကယၤ, တအိၣ်ဒံးဒီးခီပနံၣ်ပှာ်ယဲၤ 
သန့ ဒီးစဲကျံးတၢ်ဂ့ၢ်တၢ်ကျိၤထဲတစဲး ဘၣ်ဃးတၢ်ပၢဆှၢခီိပနံၣ်အဂ့ၢ် ဒီးအတၢ်ဖံးတၢ်မၤအဂ့ၢ်အကျိၤတဖၣ်လီၤ.  

တၢ်ပာ်ဖျါဃုသ့ၣ်ညါ တၢ်ဂ့ၢ်တၢ်ကျိၤလၢတၢ်ပာ်ဖျါလၢပှာ်ယဲၤသန့အပူၤ ဘၣ်ဃးခီပနံၣ်အဂ့ၢ်အကျိၤ, ခီပနံၣ်တၢ်ပၢတၢ်ြပး, တၢ် 
ပၢဆှၢရဲၣ်ကျဲၤတၢ်မၤကျဲ လၢအတူၢ်ယံာ်တူၢ်ထၢ, ဒီးပာ်ဖျါဝဲကီၢ်ပယီၤခီပနံၣ်လၢအဒိၣ် ၂၄၈ ဖျၢၣ်အဂ့ၢ်အကျိၤ, လၢအပၣ်ဃုာ် ခီ 
ပနံၣ်လၢအမံၤဆဲးလီၤအသးလၢစတီးအဖၠါ ခွံဖျၢၣ်, ပဒိၣ်ခီပနံၣ် ၅၅ ဖျၢၣ်, နီၢ်သဘျ့ပၢခီပနံၣ် ၁၆၀ ဖျၢၣ်, ဒီးထံကီၢ်ပၢမုၢ်ကျိၤဝဲၤ 
ကွာ်ခီပနံၣ်လၢအရ့ဒိၣ်ကတၢၢ်လၢကီၢ်ပယီၤအပူၤ ၂၈ ဖျၢၣ်လီၤ.  

https://www.mmtimes.com/news/corporate-governance-code-be-ready-next-year-minister.html 

 

တၢ်မုာ်တၢ်ခုၣ်ဒီးတၢ်ဃူလိာ်ဖိးလိာ်က့ၤ 

ကီၢ်ပယီၤသုး ဒီးကညီဒီကလုာ်စၢဖှိၣ်ကရၢခိၣ်နၢ် ထံၣ်လိာ်အသးလၢကျဲသဘျ့ လၢဝ့ၢ်တကူၣ် 

ကံၣ်မဲ, ကီၢ်ကၠီၣ်တဲၣ် - ကညီဒီကလုာ်စၢဖိှၣ်ကရၢခိၣ်နၢ် ထံၣ်လိာ်အသးဒီးကီၢ်ပယီၤသုးခိၣ်ကျၢၢ် လၢဝ့ၢ်တကူၣ်ဖဲလါမ့ၤ ၁၁ သီ, 
လၢကညီဒီကလုာ်စၢဖိှၣ်ကရၢခိၣ်နၢ်လၢအဒိၣ်တဂၤ စံးဝဲလၢအမ့ၢ်တၢ်ထံၣ်လိာ်တဲသကိးတၢ် လၢကျဲလၢအသဘျ့ ဒီးမ့ၢ်နီၢ်တဂၤ 
ဒီးတဂၤအဖီခိၣ်, ဘၣ်ဆၣ်တၢ်လဲၤထီၣ်လဲၤထီအိၣ်ဝဲ လၢတၢ်ကစးထီၣ်ကဒါက့ၤ ညီနုၢ်တၢ်ထံၣ်လိာ်အိၣ်သကိး လၢခံဖုအဘၢၣ် 
စၢၤန့ၣ်လီၤ.  

ပဒိၣ်စီၤကွဲၤထူဝ့, လၢအမ့ၢ်ကညီဒီကလုာ်စၢဖိှၣ်ကရၢ ပှၤပၢၤလီၢ် 
ဆ့ၣ်နီၤခံဂၤတဂၤ, စံးဝဲလၢ တၢ်ထံၣ်လိာ်သးလၢကျဲသဘျ့ လၢကရၢ 
ခိၣ်သုးခိၣ်ကျၢၢ်စီၤမူၤတူစ့ဖိ ဒီးသုးခိၣ်ကျၢၢ်မ့အီၣ်လဲၣ်အဘၢၣ်စၢၤ 
ဘၣ်တၢ်မၤအီၤလၢ ကီၢ်ပယီၤသုးခိၣ်ကျၢၢ်အတၢ်ကွဲမုာ် အဖီခိၣ်လီၤ. 

တုၤလၢမဟိတနံၣ်လါမ့ၤ, ကညီဒီကလုာ်စၢဖိှၣ်ကရၢ ဒီးကီၢ်ပယီၤ 
သုးခိၣ်ကျၢၢ် ကျဲးစၢးထံၣ်လိာ်သးလၢတၢ်သ့ၣ်ညါပာ်ပနီၣ်အကျဲ ဒ်အ 
ဆၢကတီၢ်အသိးလီၤ. လၢအပူၤကွံာ်ပဒိၣ်အဖီလာ်, တၢ်ထံၣ်လိာ်တဲ 
သကိးတၢ်တၢ်မၤအီၤ တလါမ့တမ့ၢ် ခံလါတဘျီ, စးထီၣ်လၢလါဒံၣ်စ့ဘၢၣ် ၂၀၁၄ လံၤလံၤလီၤ. မ့တမ့ၢ်လၢ တၢ်ထံၣ်လိာ် လၢ 

https://www.mmtimes.com/news/corporate-governance-code-be-ready-next-year-minister.html

တၢ်အိၣ်ဖိှၣ်အချၢဖဲလါအီးထိဘၢၣ်, ဖဲကီၢ်ပယီၤသုးမုၢ်ခိၣ်ကျၢၢ် ထံၣ်လိာ်အသးဒီး ကညီဒီကလုာ်စၢဖိှၣ်ကရၢခိၣ်နၢ် ဒီးတၢ်မုာ်တၢ် 
ခုၣ်တၢ်မၤကျဲ ပၢဆှၢ တၢ်ကရၢဖိ ဖဲန့ၢ်ပံၠၣ်ဒီၣ်န့ၣ်ဘၣ်ဒီး, တၢ်ထံၣ်လိာ်သး တၢ်ဆိကတီၢ်ပာ်န့ၢ်လံလၢအလါတဖၣ်လီၤ. 

"အခဲအံၤ ပကျဲးစၢးထံၣ်လိာ်တဲသကိးတၢ်လၢညီနုၢ်အကျဲ လၢ ပဝဲအဘၢၣ်စၢၤ (ကညီဒီကလုာ်စၢဖိှၣ်ကရၢ ဒီးသုးမုၢ်ခိၣ်ကျၢၢ်), 
မ့ၢ်လၢပတထံၣ်လိာ်သးဒ်န့ၣ် အိၣ်လံလၢယဲၢ်လါ, ဃုလါ, နွံလါ လံအဃိလီၤ." ပဒိၣ်စီၤကွဲၤထူဝ့ စံးဘၣ်အ့ယၣ်ဝတံၣ်တၢ်က 
စီၣ်ဖဲ မုၢ်ပျဲၤအနံၤလီၤ. 

အဝဲဒၣ်စံးဝဲလၢ, တၢ်ရ့လိာ်မုာ်လိာ်လၢကညီဒီကလုာ်စၢဖိှၣ်ကရၢ ဒီးကီၢ်ပယီၤသုးမုၢ်အဘၢၣ်စၢၤ လၢတၢ်အိၣ်သးဒီတခါဖီခိၣ်ဂ့ၤ 
ဝဲ, မ့ၢ်ဒၣ်လဲာ်လၢတၢ်အသနၢၣ်တနီၤ လိၣ်တၢ်မၤဂ့ၤထီၣ်အီၤန့ၣ်လီၤ. 

ကညီဒီကလုာ်စၢဖိှၣ်ကရၢ မ့ၢ်ကလုာ်ဒူၣ်ဖီၣ်စုကဝဲၤကရူၢ် လၢအဆဲးကီၢ်ဒီတဘ့ၣ်တၢ်ပတုာ်တၢ်ခးအတၢ်အၢၣ်လီၤ ထဲတဖုဧိၤလၢ 
အအိၣ်ဒီးတၢ်ဆဲးကျိးလိၤလိၤ ဒီးကီၢ်ပယီၤသုးမုၢ်ခိၣ်ကျၢၢ်လီၤ. တၢ်တမၤတၢ်ထံၣ်လိာ်တဲသကိးတၢ် စးထီၣ်လၢကညီဒီကလုာ်စၢ 
ဖိှၣ်ကရၢ ဒီးကီၢ်ပယီၤပဒိၣ်သုးမုၢ် ခးလိာ်အသးလၢမုၢ်ြတီၤကီၢ်ရ့ၣ်, ကညီကီၢ်စဲၣ်, ဖဲလါမးၡး ၂၀၁၈, ဘၣ်ဃးတၢ်ဘှီထီၣ်က့ၤကျဲ 
မုၢ်လီၢ်လံၤလၢဟီၣ်ကဝီၤအပူၤတၢ်ဂ့ၢ်, ဒီးကညီဒီကလုာ်စၢဖိှၣ်ကရၢ အတၢ်ဆၢတဲာ်လၢခံ ဖဲလါအီးထိဘၢၣ် လၢကဆိကတီၢ်ဃာ် 
အတၢ်နုာ်လီၤပၣ်ဃုာ် လၢတၢ်မုာ်တၢ်ခုၣ်တၢ်မၤကျဲအပူၤ လၢတၢ်သ့ၣ်ညါပာ်ပနီၣ်ကျဲ ဝံၤအလီၢ်ခံလံၤလံၤလီၤ.  

ဖဲတၢ်ထံၣ်လိာ်အိၣ်သကိးလၢခံကတၢၢ်အဆၢကတီၢ်, ပဒိၣ်ကွဲၤထူဝ့ စံးဝဲလၢကညီဒီကလုာ်စၢဖိှၣ်ကရၢ ထံၣ်ထွဲဒီးကရၢဆဲး NCA 
တၢ်အၢၣ်လီၤအဂၤတဖၣ် လၢတၢ်မုာ်တၢ်ခုၣ်တၢ်မၤကျဲ ကတာ်ထီအသးလံန့ၣ်လီၤ.  

အဝဲဒၣ်စံးဝဲလၢ, "ပတဲသကိးဘၣ်ဃး တၢ်ကဘၣ်မၤထွဲထီၣ် ထံရူၢ်ကီၢ်သဲးတၢ်တဲသကိး လၢအဆဲးမၤအသးအဂ့ၢ်, ဒီးတၢ်ကဘၣ် 
မၤဆူၣ်ထီၣ် တၢ်ပတုာ်တၢ်ခးအဂ့ၢ်န့ၣ်လီၤ. သုးမုၢ်ခိၣ်ကျၢၢ် ထံၣ်ထွဲတမံၤဃီလၢ ထံရူၢ်ကီၢ်သဲးတၢ်တဲသကိး ကဘၣ်လဲၤအသးဆူ 
ညါန့ၣ်လီၤ." 

ကီၢ်ပယီၤသုးမုၢ်ခိၣ်ကျၢၢ် ဆိၣ်လီၤထုလီၤအသးလၢ ကမၤန့ၢ်တၢ်မုာ်တၢ်ခုၣ်လၢထံကီၢ်အပူၤ ဖဲ ၂၀၂၀, လၢအခီပညီမ့ၢ်ကမၤက 
တၢၢ်ကွံာ်စုကဝဲၤတၢ်ထီဒုၣ်ဒါ, တကတီၢ်ဃီအခါဖဲကဆဲးတဲသကိး ထံရူၢ်ကီၢ်သဲးတၢ်ဂ့ၢ်ဒီး ကလုာ်ဒူၣ်ဖီၣ်စုကဝဲၤကရၢ, လၢအဟံး 
ဃာ်ဒံးအဝဲသ့ၣ်စုကဝဲၤန့ၣ်လီၤ. 

ပဒိၣ်ကွဲၤထူဝ့စံးဒံးဝဲလၢ, အဝဲဒၣ်နာ်လၢကီၢ်အသုးမုၢ် ကဆဲးဟံးဃာ်ဒံးအတၢ်ဆၢထၢၣ်လၢအမ့ၢ် ကဆဲးပိာ်ဒံး NCA အကျဲ, လၢ 
တၢ်ကမၤန့ၢ် ဒံၣ်မိၣ်ကရ့ၣ်စံၣ်ဖဲဒရဲၣ်ထံကီၢ်အဂီၢ်လီၤ.  

https://www.irrawaddy.com/news/burma/military-knu-leaders-hold-informal-talks-yangon.html 

ကညီဒီကလုာ်စၢဖှိၣ်ကရၢ စံးဘၣ်ကလုာ်ဒူၣ်ဖီၣ်စုကဝဲၤကရၢလၢ, တၢ်မုာ်တၢ်ခုၣ်တၢ်မၤကျဲတကဲထီၣ်ဘၣ် 

The Irrawaddy, 16 May 2019  

ကံၣ်မဲ, ကီၢ်ကၠီၣ်တဲၣ် - တၢ်မုာ်တၢ်ခုၣ်တၢ်မၤကျဲ လၢ NLD ပဒိၣ်တီခိၣ်ရိၣ်မဲအဖီလာ် တကျၢၢ်အသးလံ, အဂ့ၢ် သုးခိၣ်ကျၢၢ်စီၤမူၤ 
တူစ့ဖိ လၢအမ့ၢ်ကညီဒီကလုာ်စၢဖိှၣ်ကရၢကရၢ ခိၣ်, လၢအဆဲးထံကီၢ်ဒီဘ့ၣ်တၢ်ပတုာ်တၢ်ခးအတၢ်အၢၣ်လီၤ Nationwide 

Ceasefire Agreement (NCA) ဒီးမ့ၢ်ကရၢလၢအလဲၤလၢညါ လၢတၢ်မၤထွဲထီၣ် NCA တၢ် အၢၣ်လီၤ, ဒီးထံၣ်စိပာ် တၢ်ကသူၣ် 
ထီၣ်ဒံၣ်မိၣ်ကရ့ၣ်စံၣ် ဖဲဒ ရဲၣ်ထံကီၢ်ကီၢ်စၢဖိှၣ်န့ၣ်လီၤ. 

အဝဲစံးဝဲတၢ်ကတိၤအံၤဖဲ ယဲၢ်သီတီၢ်ပူၤကလုာ်ဒူၣ်ဖီၣ်စုကဝဲၤ 
ကရၢတၢ်အိၣ်ဖိှၣ်ဖးဒိၣ်, လၢတၢ်မၤအီၤဖဲဝ့ၢ်ကံၣ်မဲ, ကလံၤစိး 
ကီၢ်ကၠီၣ်တဲၣ်, ဒီးစံးဒံးဝဲလၢ ကလုာ်ဒူၣ်ဖီၣ်စုကဝဲၤကရၢခိၣ်နၢ်အါ 
ဒၣ်တက့ၢ် ထံၣ်ဝဲဒ်န့ၣ်အသိးလီၤ. တၢ်အိၣ်ဖိှၣ်ဖးဒိၣ်အံၤဘၣ်ဖဲ 
ကီၢ်ပဒိၣ်ကျဲးစၢးမၢန့ၢ်ဆီၣ်ထွဲ ကလုာ်ဒူၣ်ဖီၣ်စုကဝဲၤကရၢလၢအ 
ဂၤတဖၣ်, လီၤဆီဒၣ်တၢ်ကရူၢ်လၢအိၣ်သူၣ်လီၤအသးလၢက 
လံၤစိးတဖၣ်, လၢကဆဲး NCA တၢ်အၢၣ်လီၤန့ၣ်လီၤ.  

စးထီၣ်လၢလါမ့ၤ ၁၄-၁၈, ခၢၣ်စးဘူးလၢအကယၤ လၢကလုာ်ဒူၣ်ဖီၣ်စုကဝဲၤ ဆဲး NCA တၢ်အၢၣ်လီၤအဖုတဆံအကျါ, အိၣ်ဖိှၣ် 
ရိဖိှၣ်ဒ်သိးကဃုသကိးကျဲ လၢကမၤနၢၤကွံာ် တၢ်အိၣ်ကတာ်ထီအသး လၢတၢ်မုာ်တၢ်ခုၣ်တၢ်မၤကျဲအပူၤန့ၣ်လီၤ. ခၢၣ်စးလၢက 
ရၢတဆဲး NCA တၢ်အၢၣ်လီၤခံဖု, ကရနံၣ်ဒီကလုာ်တၢ်လဲၤထီၣ်လဲၤထီပၣ်တံၣ် ဒီးကခၠ့ၣ်တၢ်သဘျ့ကရၢ, လဲၤထီၣ်စ့ၢ်ကီးတၢ် 
အိၣ်ဖိှၣ်, ဒ်ပှၤထီၣ်ဒိကနၣ်တၢ်အသိးလီၤ.  

https://www.irrawaddy.com/news/burma/military-knu-leaders-hold-informal-talks-yangon.html

တၢ်အိၣ်ဖိှၣ် ကွၢ်ကဒါက့ၤ တၢ်မုာ်တၢ်ခုၣ်တၢ်မၤကျဲပၢဆှၢတၢ်ကရၢ Peace Process Steering Team (PPST) အတၢ်သူၣ်လီၤ 
ဆီလီၤသးအက့ၢ်အဂီၤ စ့ၢ်ကီးလီၤ. တၢ်မုာ်တၢ်ခုၣ်တၢ်မၤကျဲ ပၢဆှၢတၢ်ကရၢ ဘၣ်တၢ်တီခိၣ်ရိၣ်မဲအီၤလၢ သုးခိၣ်ကျၢၢ်မူၤတူစ့ဖိ 
ဒ်ပှၤပၢၤလီၢ်ဆ့ၣ်နီၤ, ဒီးတၢ်သူၣ်ထီၣ်က့ၤယိၤဒိၣ်ကီၢ်စဲၣ်ကီၣ်ကးကရၢ အခိၣ်, ဒ်ပှၤပၢၤလီၢ်ဆ့ၣ်နီၤခံဂၤတဂၤ, ဒီးဘၣ်တၢ်ဒုးအိၣ် 
ထီၣ်အီၤဖဲလါမးၡး ၂၀၁၆ ဒ်သိးကနုာ်လီၤတဲသကိးထံရူၢ်ကီၢ်သဲးတၢ်ဂ့ၢ်ဒီး ကီၢ်ပဒိၣ်အဂီၢ်လီၤ. 
 
သုးခိၣ်ကျၢၢ်မူတူၤစ့ဖိ စံၣ်လီၤလၢ PPST အခိၣ်ဖဲလါမးၡး, ဒီးလၢအလီၢ်ကရၢပာ်ထီၣ် RCSS ပှၤပၢၤလီၢ်ဆ့ၣ်နီၤ သုးခိၣ်ကျၢၢ်ယီ 
စၢး ဒ်အခိၣ်ပြတီၤအသိးလီၤ. 
 
RCSS ပှၤပၢၤလီၢ်ဆ့ၣ်နီၤစံးဝဲလၢ, တၢ်ဂ့ၢ်အဂၤတခါလၢ တၢ်လဲၤထီၣ်လဲၤထီတအိၣ်လၢတၢ်မုာ်တၢ်ခုၣ်တၢ်မၤအကျဲမ့ၢ်, မ့ၢ်ဒၣ် 
လဲာ်တၢ်မၤလံ ၂၁ ယၤဖိှၣ်ပ့ၢ်လိၢ်တၢ်မုာ်တၢ်ခုၣ်တၢ်အိၣ်ဖိှၣ်လၢ NLD ပဒိၣ်အဖီလာ်သၢဘျီသနာ်က့, ပှၤစံးကတိၤသကိးတၢ်လၢ 
ကိးကပၤဒဲး ဟံးဃာ်ဒၣ်အဝဲသ့ၣ်ဖီလ်စံၣ် ဒီးတအဲၣ်ဒိးအၢၣ်လီၤထွဲတၢ်ဘၣ်လီၤ.  

"ကီၢ်ပယီၤအသုးမုၢ်ပာ်အသးဆှိၣ်မး လၢအတၢ်ဆၢထၢၣ်လၢ တၢ်တဘၣ်ထုးဖးသးလၢကီၢ်စၢဖိှၣ်ဘၣ်, အတၢ်ပာ်သးမ့ၢ်တၢ်တမံၤ 
ဃီစ့ၢ်ကီးလၢ သုးမုၢ်ဒိၣ်ကဘၣ်အိၣ်ထဲတဖုဧိၤ ဒီးအတၢ်ဘျၢခိၣ်သ့ၣ်ဘၣ်ဃး တၢ်မုာ်တၢ်ခုၣ်တၢ်မၤအကျဲ, ဃုာ်ဒီးတၢ်ဒီသဒၢ 
၂၀၀၈ ဂံၢ်ခီၣ်ထံးတၢ်ဘျၢသဲစးစ့ၢ်ကီးလီၤ. အဃိဒီး တၢ်မုၢ်လၢ်လၢတၢ်ကသူၣ်ထီၣ်ဖဲဒရဲၣ်ကီၢ်စၢဖိှၣ် အိၣ်ယံၤမးလီၤ." သုးခိၣ်ကျၢၢ် 
ယီစၢးစံးဝဲလၢအတၢ်ကတိၤအိၣ်ထီးအမူး ဖဲမုၢ်ယူာ်အနံၤလီၤ. 

စးထီၣ်လၢ ၂၁ ယၤဖိှၣ်ပ့ၢ်လိၢ်တၢ်မုာ်တၢ်ခုၣ်တၢ်အိၣ်ဖးဒိၣ် ဖဲလါမ့ၤ ၂၀၁၇ လံၤလံၤ, တၢ်မုာ်တၢ်ခုၣ်တၢ်လဲၤကျဲ ကတာ်ထီအသး 
မ့ၢ်လၢကီၢ်အသုးမုၢ်ဒီး ကလုာ်ဒူၣ်ဖီၣ်စုကဝဲၤကရၢတဖၣ် တအၢၣ်လီၤထွဲလိာ်သးအသဃိလီၤ. ကီၢ်အသုးမုၢ်အဲၣ်ဒိးဘၣ်သးလၢ 
ကလုာ်ဒူၣ်ဖီၣ်စုကဝဲၤကရၢ ကအၢၣ်လီၤလၢသုတထုးဖးအသးလၢကီၢ်စၢဖှိၣ်, ဒီးထဲလၢအဝဲသ့ၣ်မ့ၢ်အၢၣ်လီၤဒီး, အဝဲသ့ၣ်စံး, တၢ် 
ကစံးကတိၤ နီၢ်ကစၢ်တၢ်စံၣ်ညီၣ်ပၢလီၤသး ဒီးတၢ်ကကွဲးပာ်လီၤကီၢ်စဲၣ် ဂံၢ်ခီၣ်ထံးတၢ်ဘျၢသဲစးတဖၣ် ကသ့လီၤ. 

နဲၤဟီၣ်စၣ်, လၢအမ့ၢ် မိၣ်ကီၢ်စဲၣ်သီပၣ်တံၣ်အခိၣ်ခံဂၤတဂၤ, စံးဝဲလၢ ကရူၢ်တဖုစုာ်စုာ်အတၢ်ဆၢတဲာ် ဘၣ်ဃးတၢ်ကအၢၣ်လီၤ 
ထွဲကီၢ်အသုးမုၢ်အတၢ်ဃ့ လၢတၢ်သုတထုးဖးအသး ကီဒိၣ်ထီၣ်ခီဖျိတၢ်ဂ့ၢ်လၢ ၁၉၄၇ ပ့ၢ်လိၢ်တၢ်အၢၣ်လီၤ ပျဲကလုာ်ဒူၣ်ကီၢ်စဲၣ် 
တနီၤအခွဲးအယာ်လၢ ကထုးဖးအသးအဃိလီၤ.  

ကလုာ်ဒူၣ်ဖီၣ်စုကဝဲၤကရၢတဖၣ်စံးဝဲ, တၢ်မၤထွဲထီၣ် NCA တၢ်အၢၣ်လီၤ, လၢကမ့ၢ်တၢ်မၤထံရူၢ်ကီၢ်သဲးတၢ်တဲသကိးမ့ၢ်ဂ့ၤ, မ့ 
တမ့ၢ်လၢတၢ်ကွၢ်စူၢ်ကယာ် တၢ်ပတုာ်တၢ်ခးတၢ်မၤသဃဲၤမ့ၢ်ဂ့ၤ, တလဲၤအသးဘျ့ဘျ့ဆှီဆှီဘ. 

ကညီဒီကလုာ်စၢဖိှၣ်ကရၢ နဲၢ်ရဲွၣ်ခိၣ်ကျၢၢ် ပဒိၣ်စီၤတၤဒိၣ်မူ, စံးဝဲလၢတၢ်မၤထွဲထီၣ် NCA တၢ်အၢၣ်လီၤအဆၢဒိၣ်နွံခါလၢာ် ဆဲး 
ကဲဒံးဒၣ်တၢ်တၢ်ဂ့ၢ်ကီ, ဒီးလၢတၢ်အၢၣ်လီၤတနီၤ တၢ်တစးထီၣ်မၤထွဲဒံးအီၤဘၣ်ဒၣ်လဲာ်လီၤ. 

အဒိ, အဝဲဒၣ်စံး, သုးခိၣ်လၢအဟံးမူဒါလၢသုးခံကပၤလၢာ် တစးထီၣ်ထံၣ်လိာ်တဲသကိးဒံးတၢ် လၢတၢ်ကသူၣ်ထီၣ်တၢ်ပတုာ်တၢ် 
ခးလၢအဂၢၢ်အကျၢၤအဂီၢ်, မ့ၢ်ဒၣ်လဲာ်အဝဲသ့ၣ်ကဘၣ်ထံၣ်လိာ်အသး လၢတဆံလွံၢ်သီအတီၢ်ပူၤဖဲတၢ်ဆဲး NCA တၢ်အၢၣ်လီၤ ဖဲ 
လါအီးထိဘၢၣ် ၁၅ သီ, ၂၀၁၅ ဝံၤအလီၢ်ခံ, ဒ်တၢ်အၢၣ်လီၤစံးဝဲလၢ အဆၢဒိၣ် ၃ အပူၤအသိးလီၤ. အဝဲဒၣ်စံးဝဲလၢ အဝဲသ့ၣ်ပိာ် 
ထွဲထီၣ်တၢ်မၤလၢတၢ်စံးတၢ်ကဘၣ်မၤ လၢတၢ်အၢၣ်လီၤအဆၢဒိၣ် ၆ အပူၤ, တသ့စ့ၢ်ကီးဘၣ်. တၢ်မၤသ့ၣ်တဖၣ်အံၤပၣ်ဃုာ် တၢ် 
သူၣ်ထီၣ်တၢ်နာ် ဒီးတၢ်ဒုးအိၣ်ထီၣ်တစိၢ်တလီၢ်တၢ်မၤတၢ်ရဲၣ်တၢ်ကျဲၤသ့ၣ်တဖၣ်လီၤ.  

https://www.irrawaddy.com/opinion/analysis/peace-process-foundering-knu-chief-tells-eaos.html 

